
Innspel til båtruteanbod 2022 
 
Formannskapet i Bremangher har i møte den 14.02.2018, sak FSK-018/19 fatta følgjande 
vedtak: 
 

1. Bremanger kommune ber om at Fylkeskommunen endrar sine kriterier for 
lokalbåtruteproduksjon i Florabassenget frå fastbuande og skuleelevar til faktisk tal 
reisande, køyretøy og godsmengde.   

 
2. Bremanger kommune ber Fylkeskommunen sjå på løysingar i nye anbod slik at ein 

kan løyse dagens eller helst betre ruteproduksjon innanfor same økonomiske 
driftsramme som i dag. Konkret gjeld dette storleik og passasjerantal på 
båtmateriellet, slik at ein kan gå i alle fall enkelte ruter med redusert mannskap frå 3 
til 2.  

 
3. Bremanger kommune ber om at anbodet blir laga slik at ein i Florabassenget får 

båtmateriell som er utforma for å løyse dei faktiske behova på best mogeleg måte. 
Konkret gjeld dette at båtane blir utforma slik at dei kan ta fleire bilar enn i dag, samt 
at minst ein av båtane kan ta dyretransportbil og betongbil.   

 
4. Bremanger kommune ber om at ein i anbodet stiller krav til at det skal vere 

elektronisk/tidsriktig bestillingssystem for bil med oppdatert ruteinformasjon.  
 

5. Bremanger kommune ber Fylkeskommunen auke rutefrekvensen for regionale 
båtruter nord-sør slik at det blir mogeleg å pendle dagleg begge vegar mellom Måløy, 
Bremanger og Florø. Sørgåande rute må ha stjerne- stopp i Leirgulen. 
Anbodsgrunnlaget for denne strekninga/ruta må utformast slik at det blir ein eigen 
"pakke". Dette for at det skal kunne vere mogleg å gjere tilpassingar undervegs, samt 
nytte denne strekninga som pilot i bruk av lågutslepps- eller nullutsleppsteknologi på 
hurtigbåt. Dette for å ha fleksibilitet til å tilpasse fartøy og teknologi til tiltenkt 
seglingsdistanse og rutefrekvens.  

 
6. Bremanger kommune meiner Nordfjordekspressen er avgjerande viktig for at 

kommunikasjonane på kysten av Vestland skal fungere. Dette tilbodet vil vere 
avgjerande viktig for å få forventa synergiar ut av etableringa av Vestland. Leirgulen 
må ha stjerne- stopp på alle ruter. Vi vil støtte ei justering av ruta slik at den får stopp 
på Hardbakke. Vi ber om at det blir sett på løysingar som stettar dette, samstundes 
som det blir funne løysingar som gjev ein god logistikk inn mot sentra innover i 
Sognefjorden.  

7. Bremanger kommune ser positivt på å at det blir sett krav til lågutslepp for nytt 
båtmateriell.   

 
 
Vi ber om at innspelet vert teke med i fylkeskommunen si handsaming av kriteria for 
båtrutene i samband med båtruteasnbodet. 
 
Helsing 
 
Tom Joensen 
Rådmann 
 
Dokumentet er elektronisk godkjent og har difor ingen signatur. 

 

 
 
 

Kopi til: 
Flora kommune Markegata 51 6900 FLORØ 
Vågsøy kommune  6701 Måløy 

